
 

 

Talamdan sa 
Mga Mensahe alang sa Full-time Training 

sa Fall Term sa 2024 

------------------------------------------- 

LINANGKOB NGA HISGOTANAN: 
ANG MAHINUNGDANONG MGA PUNTO SA KAMATUORAN SA MGA SULAT NI PABLO— 

GALACIA 

Mensahe 7 

Ang Malangkobon-sa-tanan nga Cristo nga Kaliwat ni Abraham  
Nahimong Malangkobon-sa-tanan nga Espiritung Taghatag-og-kinabuhi— 

ang Kinatibuk-an sa Naglangkob-sa-tanan nga Panalangin  
sa Hingpit nga Ebanghelyo sa Dios 

 

Basahong Kasulatan: Gal. 1:15-16; 2:20; 4:19; 3:14 

I.   Gipadayag sa Galacia nga ang plano sa Dios segun sa gikahimut-an Niya pag-umol man 
ni Cristo mismo kanato; ang labing daotang butang, matod pa sa Galacia, pagpasimang 
man sa mga tawo gikan ni Cristo—Efe. 1:5; Gal. 1:4-17; 2:20; 4:19; Mga Alawiton, #538. 

II. Gipakita sa Galacia si Cristo nga tulo-ka-pilo nga kaliwat diha sa pagka-tawo aron 
ikapaambit sa Dios ang Iyang Kaugalingon nganha sa mga magtutuo ni Cristo aron 
matuman ang pamatigayon Niya (nagpasabot ang pulong kaliwat og “anak”); si Cristo 
ang kaliwat sa babaye, ang kaliwat ni Abraham, ug ang kaliwat ni David: 

A. Sa pagkabanhaw, si Cristo nga kataposang Adam diha sa unod, ang tulo-ka-pilo nga kaliwat 
diha sa pagka-tawo, nahimong (nausab ang dagway—na-pnuematico nga) Espiritung taghatag-
og-kinabuhi, ang Espiritu sa kinabuhi, aron ipaambit ang Iyang Kaugalingon kanato (1 Cor. 
15:45b; Rom. 8:2) aron matukod ang iglesia nga Lawas ni Cristo.  

B. Isip kaliwat sa babaye (Gen. 3:15; Isa. 7:14; Gal. 4:4), gilaglag ni Cristo ang mga kaaway sa 
Dios; isip kaliwat ni Abraham (Gen. 12:7; Mat. 1:1; Gal. 3:16), nahimong nahingpit nga Tulo-
usang Dios si Cristo nga hingpit nga panalangin nato, ang Espiritung taghatag-og-kinabuhi 
nga gipakusgan sa pito ka pilo; ug isip kaliwat ni David (2 Sam. 7:12-14a; Mat. 1:1; 22:42-45; 
Rom. 1:3; Bug. 22:16), gipahari ta ni Cristo sa kinabuhi, gipaambit sa Iyang pagkahari, ug gi-
himong gingharian Niya nga molukop sa tibuok yuta, maghimo sa tibuok yuta nga gingharian 
sa Dios (Rom. 5:17, 21; Dan. 2:34-35). 

C. Sa ingon niana, nawala ang mga kaaway, nia na ang panalangin, ug naa na ta sa gingha-
rian—kini ang maayong balita sa pinadayag sa tibuok Biblia! 

III.  Si Cristo nga kaliwat ni Abraham aron man mapanalanginan ang tanang panimalay sa 
yuta; ang bugtong-talagsaong kaliwat ni Abraham, nga kataposang Adam, nahimong 
Espiritung taghatag-og-kinabuhi, nga mao ang panalangin ni Abraham (ang realidad 
sa maayong yuta), aron ikapaambit ang Iyang Kaugalingon nganha sa mga magtutuo 
ni Cristo nga maghimo nilang hiniusang kaliwat ni Abraham—Gen. 12:2-3, 7; 17:7-8; 
Gal. 3:14, 16, 29; Juan 14:17-20; 1 Cor. 15:45b; Juan 12:24; Isa. 53:10: 

A. Ang nabanhawng Cristo nga Espiritung taghatag-og-kinabuhi mao ang kaliwat ni Abraham 
nga nausab ang dagway, nga gipaambit kanato aron himoon tang mga anak ni Abraham, ang 
hiniusang kaliwat ni Abraham, ang mga makadawat ug makapanunod sa nahingpit nga Espi-
ritu nga panalangin ni Abraham—Gal. 3:7, 14, 29; 4:28. 

B. Ang pisikal nga aspeto sa panalangin nga gisaad sa Dios ni Abraham mao ang maayong yuta 
(Gen. 12:7; 13:15; 17:8), nga hulagway ni Cristo nga malangkobon-sa-tanan nga mao ang 
malangkobon-sa-tanan nga Espiritung taghatag-og-kinabuhi (1 Cor. 15:45b; 2 Cor. 3:17). 

C. Sa pagkatinuod, ang Espiritu nga pagkaamgo ni Cristo sa kasinatian nato mao ang maayong 
yuta nga tinubdan sa madagayaong sangkap sa Dios nga atong mapahimuslan; ang Espiritu 
mao ang sinagol nga Espiritu ug sa pagkatinuod mao ang Tulo-usang Dios mismo nga nahi-



 

 

 

kay diha sa Iyang Diosnong Trinidad pinaagi sa pagpakatawo, pagkalansang sa krus, ug pag-
kabanhaw aron madawat nato Siya isip kinabuhi ug tanan nato; kini ang gipunting sa ebang-
helyo sa Dios—Fil. 1:19; Exo. 30:22-25. 

D. Ang ebanghelyo sa Dios may kalabotan ni Cristo nga Espiritung taghatag-og-kinabuhi nga 
nabuhi sulod sa mga magtutuo sa nabanhaw na Siya; kini ang ebanghelyo Niya nga nagpuyo 
karon sulod sa mga magtutuo ingon nga subjectibong Manluluwas nila—Juan 1:4; 14:6; 10:10; 
1 Cor. 15:45b; Rom. 1:1; 8:2, 10, 6, 11, 16. 

E. Ang maayong yuta karon mao si Cristo nga Espiritung malangkobon-sa-tanan (Gal. 3:14), nga 
nagpuyo sa atong espiritu (2 Tim. 4:22; Rom. 8:16) aron atong mapahimuslan; ang paggawi 
uyon ning Espirituha (v. 4; Gal. 5:16) maoy sentro ug mahinungdanong punto sa Bag-ong 
Tugon (Col. 2:6).  

F. Si Cristo nga Espiritung taghatag-og-kinabuhi mao ang panalangin ni Abraham (Gal. 3:14), 
ang realidad sa kaliwat ni Abraham ug sa maayong yuta nga gisaad kang Abraham; ang 
panalangin nato karon mao ang Dios mismo, nga gipakalawas diha ni Cristo ug naamgohan 
nga Espiritu nga ipaambit kanato aron atong mapahimuslan. 

G. Ang kaliwat ni Abraham mao si Cristo nga naa nato, ug ang maayong yuta nga gisaad kang 
Abraham mao si Cristo nga gikinabuhian nato; nabuhi si Cristo sa sulod nato ingon nga ka-
liwat, ug nabuhi ta diha Niya nga yuta aron matuman ang walay kataposang tuyo sa Dios—
Col. 1:12; 2:6; Efe. 3:8-11. 

H. Ang pagtuo nga bililhon sa panan-aw sa Dios mao ang pagtuo nga nituo nga makaumol ang 
Dios sa Iyang Kaugalingon nganhi nato aron mapahimugso si Cristo; bililhon sa Dios kining 
pagtuoha ug giisip Niya nga pagkamatarong; walay kalabotan sa sala ang pagmatarong sa 
Dios ni Abraham; alang hinuon kadto sa pagpakabaton og kaliwat nga magpalugwag gingha-
rian nga manunod sa kalibotan aron magamit nila ang pagbulot-an sa Dios dinhi sa yuta—
Gen. 15:4-6; 22:18; Rom. 4:3, 13; Gen. 1:26; 1 Juan 3:23; Gal. 3:22-23, 25. 

I. Nadawat nato sa ebanghelyo dili lang ang panalangin sa pagpasaylo, paghugas, ug paghinlo; 
labi pa gyod, nadawat nato ang labing dakong panalangin, nga mao ang Tulo-usang Dios—ang 
Amahan, Anak, ug Espiritu—nga Espiritung nahikay ug malangkobon-sa-tanan nga taghatag-
og kinabuhi nga labing subjectibo gyong nipuyo nato aron atong mapahimuslan—Efe. 1:3; Num. 
6:22-27. 

J. Unsa nga panalangin nga makapahimulos ta nianang malangkobon-sa-tanan nga Cristo isip 
adlaw-adlawng pahat nato! 
1. Magdayeg ta sa atong Dios ug Amahan, nga nagpanalangin nato sa Espiritu nga bugtong-

talagsaong panalangin sa uniberso sa nagkadaiyang aspeto Niya, ingon nga tanang espi-
rituhanong panalangin sa kalangitan diha ni Cristo—Efe. 1:3. 

2. Ang gisaad sa Dios ni Abraham mao nga panalanginan Niya siya ug himoon siyang pana-
langin (Gen. 12:2-3); mag-ampo gyod ta nga panalanginan ta sa Dios sa Iyang Kauga-
lingon ingon nga Espiritu ug himoon tang panalangin isip palagianan sa Espiritu ngadto 
sa uban (Fil.1:21-25; Huk. 9:8-9): 
a. Kanang mapanalanginan ta sa Espiritu pagpasidungog man nato sa Dios sa pagka-

puno nato sa Espiritu aron maggawi pinaagi sa Espiritu ug mapadako si Cristo dinhi 
nato—Efe. 5:18; Gal. 5:16; Fil. 1:20. 

b. Kanang panalanginan nato ang uban sa Espiritu pagpasidungog man nato sa tawo sa 
pag-awas nato sa Espiritu aron ipangalagad ang Espiritu ug ikapaambit si Cristo 
ngadto sa uban—Juan 7:38; 2 Cor. 3:3, 6.  

K. Kon naa nato ang Espiritu, ang presensya sa Tulo-usang Dios, naa nato ang tanan, ug walay 
nakulang nato; ang Espiritu maoy tanan nato aron makakinabuhi ta sa Cristohanong kina-
buhi.  

IV.  Gipadayag sa Galacia ang paagi nga madawat, masinati, ug mapahimuslan nato ang 
malangkobon-sa-tanan nga Cristo nga mao ang malangkobon-sa-tanan nga Espiritung 
taghatag-og-kinabuhi—ang kinatibuk-an sa naglangkob-sa-tanan nga panalangin sa 
hingpit nga ebanghelyo sa Dios diha ni Cristo alang sa diosnong pagpaambit sumala sa 
diosnong pamatigayon—3:14: 

A. Ang paagi nga madawat, masinati, ug mapahimuslan nato ang malangkobon-sa-tanan nga 
Cristo nga mao ang malangkobon-sa-tanan nga Espiritung taghatag-og-kinabuhi pagpada-
yag man sa Dios ni Cristo sa sulod nato; magkinabuhi ta sa Cristohanong kinabuhi sumala 
sa Cristo nga nakita nato—1:16a; Efe. 1:17; Gen. 13:14-18; Efe. 3:8, 19. 

B. Ang paagi nga madawat, masinati, ug mapahimuslan nato ang malangkobon-sa-tanan nga 
Cristo nga mao ang malangkobon-sa-tanan nga Espiritung taghatag-og-kinabuhi pagdawat 
man nato ni Cristo gumikan sa pagpamati sa pagtuo— Gal. 3:2: 
1. Ang pagtuo sa mga magtutuo mao si Cristo nga nisulod nila aron mahimong ilang pag-

tuo, nga naghimo sa ilang espiritu nga espiritu sa pagtuo—Heb. 12:2a; Gal. 2:16; Rom. 
3:22; 2 Cor. 4:13. 

2. Naggikan sa pagkadungog sa pulong ang pagtuo—Rom. 10:17. 
3. Ang pagtuo mao ang pagtuo nga ang Dios mao ug dili ta mao; magpawalay pulos nato 

ang pagtuo ug magpadayag ni Cristo kanato—Heb. 11:6; Gen. 5:24; Juan 8:58; Gal. 
2:20. 

4. Mga sakop sa pamilya, sa panimalay, sa pagtuo ang mga magtutuo; kining balay sa 
pagtuo balay nga nituo sa Dios pinaagi sa Iyang Pulong—6:10. 

C.  Ang paagi nga madawat, masinati, ug mapahimuslan nato ang malangkobon-sa-tanan nga 
Cristo nga mao ang malangkobon-sa-tanan nga Espiritung taghatag-og-kinabuhi pag-anak 
man kanato sumala sa Espiritu ug paghatag sa Espiritu sa Anak sa Dios nganhi sa atong 
kasingkasing.  

D. Ang paagi nga madawat, masinati, ug mapahimuslan nato ang malangkobon-sa-tanan nga 
Cristo nga mao ang malangkobon-sa-tanan nga Espiritung taghatag-og-kinabuhi pagsul-ob 
man nato ni Cristo pinaagi sa bautismo nga nagbutang nato nganha ni Cristo—3:27. 

E. Ang paagi nga madawat, masinati, ug mapahimuslan nato ang malangkobon-sa-tanan nga 
Cristo nga mao ang malangkobon-sa-tanan nga Espiritung taghatag-og-kinabuhi pagkausa 
man nato Kaniya sa Iyang kamatayon aron dili na kita ang mabuhi kondili Siya ang mabuhi 
sa sulod nato; ug ang kinabuhing gikinabuhi nato karon sa unod gikinabuhi nato sa pagtuo 
ni Cristo—Rom. 6:3-4; Gal. 2:20: 
1. Nagpasabot ang pagkausa nato ni Cristo nga usa ka espiritu ta Niya ug usa man ngani 

ka persona Kaniya—1 Cor. 15:45b; 6:17; Fil. 1:20-21a. 
2. Nagkinabuhi ta nianang kinabuhia diha ni Cristo nga pagtuo nato; ang tinuod nga pag-

tuo mao si Cristo mismo nga gipatuhop kanato nga mahimong pagdayeg nato Kaniya 
agig tubag sa pagdani Niya kanato—Gal. 2:20b; 2 Cor. 5:14-15; Heb. 12:2a. 

F. Ang paagi nga madawat, masinati, ug mapahimuslan nato ang malangkobon-sa-tanan nga 
Cristo nga mao ang malangkobon-sa-tanan nga Espiritung taghatag-og-kinabuhi pagkina-
buhi ug paggawi man pinaagi sa Espiritu—Gal. 5:16, 25. 

G. Ang paagi nga madawat, masinati, ug mapahimuslan nato ang malangkobon-sa-tanan nga 
Cristo nga mao ang malangkobon-sa-tanan nga Espiritung taghatag-og-kinabuhi pagka-
hulma man ni Cristo sa sulod nato pinaagi sa kasakit sa pagpanganak—4:19: 
1. Nag-agad sa pagkatransporma nato ang pagkahulma ni Cristo sa atong sulod; ang pagka-

transporma nato ug ang pagkahulma ni Cristo sa atong sulod makapasama nato sa Iyang 
dagway—2 Cor. 3:18; Rom. 8:29. 

2. Ang pagkahulma ni Cristo sa atong sulod pagkabag-o man sa tulo ka bahin sa atong kalag 
(sa atong hunahuna, pagbati, ug pagbuot)—12:2; 2 Cor. 4:16. 

H. Ang paagi nga madawat, masinati, ug mapahimuslan nato ang malangkobon-sa-tanan nga 
Cristo nga mao ang Espiritung malangkobon-sa-tanan nga taghatag-og-kinabuhi pagpugas 
man ngadto sa Espiritu nga dunay tinguha ug tumong sa Espiritu, aron maghuman sa gi-
tinguha niini—Gal. 6:7-8. 

I. Ang paagi nga madawat, masinati, ug mapahimuslan nato ang malangkobon-sa-tanan nga 
Cristo nga mao ang Espiritung malangkobon-sa-tanan nga taghatag-og-kinabuhi pagpasi-
garbo man sa krus ni Cristo ug pagkinabuhi sa bag-ong kabuhatan—vv. 14-15. 

J. Ang paagi nga madawat, masinati, ug mapahimuslan nato ang malangkobon-sa-tanan nga 
Cristo nga mao ang Espiritung malangkobon-sa-tanan nga taghatag-og-kinabuhi pinaagi 
man sa grasya ni Ginoong Jesucristo nga naa sa atong espiritu—vv. 17-18. 


